0- BPRW ले रुजवेल्ट पार्कका लागि विस्तृत योजनाको विकास गर्न सल्लाहकारहरूसँग मिलेर टोली निर्माण गरिरहेको छ !

1- पार्कसम्बन्धी विस्तृत योजना भनेको के हो ?
पार्कसम्बन्धी विस्तृत योजना भनेको पार्कमा सुधारहरू ल्याउनका लागि रूपरेखा उपलब्ध गराउने कागजात हो । यसमा निम्न लगायतका अहिलेको पार्कसम्बन्धी जानकारी समावेश हुन्छ: यसलाई कसरी प्रयोग गरिन्छ, के-कस्ता सुविधाहरू छन् र सुधारका लागि के-कस्ता विकल्पहरू सम्भव छन् । यसमा पार्कका लागि के-कस्ता परिवर्तनहरू सम्भव छन् र सर्वसाधारणहरू कुनै पनि भावी सुधारसम्बन्धी प्रक्रियामा कसरी सम्मिलित हुन्छन् भन्नेबारे जानकारी समावेश हुन्छ । पार्कसम्बन्धी विस्तृत योजना भनेको पार्कको भविष्यका लागि लिइएको अन्तिम योजनातर्फ चालिएका कदमहरूलाई स्पष्ट पार्ने कागजात हो ।
2- विस्तृत योजनाका लागि के प्रक्रिया छ ?
 पार्कसम्बन्धी विस्तृत योजनाको प्रक्रियामा पार्क प्रयोगकर्ताहरू र पार्क व्यवस्थापन गर्ने व्यक्तिहरूलाई उनीहरूले पार्कमा के-कस्ता परिवर्तनहरू भएको हेर्न चाहन्छन् भनी सोध्ने कुरा पर्दछ । यसको मतलब छिमेकी वा समुदायका अगुवा, मनोरञ्जन प्रोग्रामर र आयोजक लगायतका व्यक्तिहरूलाई समुदायका थप मानिसहरूका लागि के कुराले पार्कलाई अझ राम्रो बनाउँछ भनी सोध्नु हो । विस्तृत योजनाका लागि प्रक्रियाभरि सामान्यतया तीन पटक सार्वजनिक बैठकहरू आयोजना गरिएका छन्: पहिलो बैठक अहिलेको पार्कले सबैजनालाई कत्तिको सुविधा दिएको छ भनी सुन्नका लागि, दोस्रो बैठक परिवर्तनका लागि विकल्पहरूको सुझाव दिनका लागि र तेस्रो तथा अन्तिम बैठक पार्कमा हुने प्रस्ताविक भावी परिवर्तनहरूबारे कुरा गर्नका लागि हो ।  

3- रुजवेल्ट पार्कका लागि किन विस्तृत योजना बनाइएको हो ?
रुजवेल्ट पार्कले ओल्ड नर्थ इन्ड समुदायमा महत्त्वपूर्ण भूमिका खेल्छ । यो ब्वाएज एण्ड गल्स क्लबका क्रियाकलापहरूका लागि र नजिकैको विद्यालयका लागि हरित क्षेत्रको रूपमा सक्रिय मनोरञ्जनका लागि मुख्य थलो हो । यसले छिमेकको पार्क र बेसबल तथा सकर लिगका लागि ठाउँ गरेर दुवैको रूपमा काम गर्छ जसले यसलाई ऊर्जावान र जीवन्त स्थान बनाउँछ ।  यद्यपि, विकसित सामुदायिक गतिशीलता र जलवायु परिवर्तनले निम्ताएका जारी चुनौतीहरूले गर्दा पार्कमा स्तरवृद्धि र सुधारहरू आवश्यक पर्छन् ।
विस्तृत योजना प्रक्रिया अपनाएर, बर्लिङ्गटन पार्क, मनोरञ्जन तथा वाटरफ्रन्ट (Burlington Parks, Recreation & Waterfront, BPRW) विभागले महत्त्वपूर्ण आर्थिक लगानीहरू गर्नुअघि रुजवेल्ट पार्कको भविष्यलाई आकार दिनका लागि समुदाय र पार्कका प्रयोगकर्ताहरूलाई संलग्न गराउने लक्ष्य राखेको छ । यो पद्धतिले सबै सरोकारवालाहरूसँग आफ्ना दृष्टिकोण र विचारहरूमा योगदान पुर्‍याउने अवसर मिल्छ भनी सुनिश्चित गर्दछ जसको परिणामस्वरूप निर्माण हुने योजनाले वास्तवमै समुदायका इच्छा र आवश्यकताहरूलाई दर्शाउँछ ।
यो समावेशी प्रक्रिया सुरु गर्नका लागि व्यापक र समावेशी सार्वजनिक तथा साझेदारी संलग्ननताको पहल जुलाई 2023 मा सुरु हुनेछ । रुजवेल्ट पार्कका लागि परिकल्पना र योजना बर्लिङ्गटनको ओल्ड नर्थ इन्डमा पोषित र अत्यधिक मात्रामा उपयोग गरिएको पार्कको रूपमा यसको स्थितिलाई सम्मान गर्दै समुदायद्वारा सञ्चालित हुनेछ ।

4- सामुदायिक सल्लाहकार समिति
पार्कसम्बन्धी योजना निर्माण प्रक्रियाभरि सामुदायिक मूल्यमान्यता र इच्छाहरूलाई प्रतिबिम्बित गर्नका लागि हामी सामुदायिक सल्लाहकार समिति (Community Advisory Committee, CAC) बनाउँदै छौँ । CAC मा स्थानीय बासिन्दाहरू हुन्छन् जसले प्रक्रियामा प्रतिक्रिया उपलब्ध गराउनेछन् र प्रक्रियामा सक्रिय रूपमा सहभागी हुन प्रतिबद्ध रहनेछन् । CAC सदस्यहरूले बाल स्याहार, खाद्यान्न वा यातायात जस्ता अप्रत्यक्ष खर्चहरूमा सहायता गर्नका लागि बैठकपिच्छे $50 को निर्वाह भत्ता प्राप्त गर्न सक्छन् । निर्वाह भत्ताहरूलाई अधिकतम सीमामा नपुग्दासम्म परियोजनाभरि मासिक रूपमा वितरण गरिनेछ । थप जानकारीका लागि Sophie Sauvé लाई 802-865-7248 वा ssauve@burlingtonvt.gov मा सम्पर्क गर्नुहोस् ।
5- हामीले सोध्ने केही प्रश्नहरू यहाँ छन्:
a) पार्कलाई थप समावेशी बनाउनका लागि के अवसरहरू छन् ? 
b) पार्कलाई थप पहुँचयोग्य बनाउनका लागि के-कस्ता सुविधाहरू छुटिरहेका छन् ?
c) रुजवेल्टमा नभइरहेका क्रियाकलापहरूलाई के-कस्ता सुविधाहरूले समर्थन गर्नेछन् ?
d) के पार्कमा भविष्यमा सार्वजनिक कलालाई आयोजना गर्न सक्ने क्षेत्रहरू छन् ?
e) छरछिमेकका मानिसहरूले पार्कमा कसरी पहुँच बनाउँछन् ? के वरिपरिको समुदायका सम्बन्धहरू सुधार गर्नुपर्ने छन् ? पार्क-साइडमा साइडवाल्क सहयोगी हुनेछ ?
f) पार्कमा गरिने क्रियाकलापहरूलाई वर्षभरि नै कसरी सुधार गर्न सकिन्छ ?
g) कस्ता खालका मौजुदा सुविधाका स्तरवृद्धिहरू लाभदायक हुनेछन् ? 

6- हामी पार्कका छिमेकीहरू र वरिपरिको समुदायको रूपमा रहनुभएको तपाईंबाट सुन्न चाहन्छौँ । तपाईंले पार्कको प्रयोग कसरी गर्नुहुन्छ र यदि गर्नुहुन्न भने किन गर्नुहुन्न ? 

7- परियोजनासँग सम्बन्धित आगामी सार्वजनिक बाह्य पहुँच र कार्यक्रमहरूबारे जानकारी प्राप्त गर्नका लागि कृपया ssauve@burlingtonvt.gov मा साइन अप गर्नुहोस् ।. 
हामी पार्कका विभिन्न पक्षहरूबारे प्रतिक्रिया सङ्कलन गर्न चाहन्छौँ, जस्तै यसलाई थप समावेशी बनाउने, पहुँचताका लागि छुटेका सुविधाहरू पहिचान गर्ने, नयाँ क्रियाकलापहरूलाई समर्थन गर्ने, सार्वजनिक कलाका लागि सम्भावित स्थानहरू, समुदायसँगका सम्बन्धहरू सुधार गर्ने, वर्षभरि नै क्रियाकलापहरू बढाउने र मौजुदा सुविधाहरूko स्तरवृद्धि गर्ने । हामीले पार्क प्रयोगकर्ताहरू र वरिपरिको समुदायबाट प्राप्त प्रतिक्रियालाई महत्त्व दिन्छौँ त्यसैले हामी तपाईंलाई आफ्ना विचार र अनुभवहरू साझा गर्न प्रोत्साहन गर्छौँ ।
यदि तपाईं परियोजनासँग सम्बन्धित आगामी सार्वजनिक बाह्य पहुँच र कार्यक्रमहरूबारे जानकार रहन चाहनुहुन्छ भने कृपया ssauve@burlingtonvt.gov मा साइन अप गर्नुहोस् ।
8- सार्वजनिक बैठकहरूका लागि अनुवाद सेवाहरू उपलब्ध हुन्छन् ! यदि तपाईं वा तपाईंले चिनेको कुनै व्यक्तिलाई अनुवाद वा अन्य कुनै पनि विशेष व्यवस्थासम्बन्धी सहायता आवश्यक परेमा हामीलाई थाहा दिनुहोस् ।

